
潤燥之劑 

地黃飲《易簡方》治消渴、煩躁。 

原文 

地黃飲子參耆草，二地二冬枇斛參，澤瀉枳實疏二府，

躁煩消渴血枯含。 

 

註釋 

人參、黃耆、甘草(炙)、天冬、麥冬、生地、熟地、枇杷葉(蜜炙)、石斛、

澤瀉、枳實(麩炒)，每服三錢。○參、耆、甘草以補其氣，氣能生水。二地、二

冬以潤其燥，潤能益血。石斛平胃，枇杷補氣。澤瀉瀉膀胱之火，枳實宣大腸之

滯，使二府清，則心肺二藏之氣得以下降，而渴自止。 

 


